
ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ 
 

ᓄᓇᓕᖕᓂ − ᐅᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᖅ ᐅᒃᑐᕋᐅᑕᐅᓪᓗᓂ ᖃᐅᔨᓴᐅᑎᖓᑦ 
 

 
 

ᔪᐊᔾ ᐊᖑᕼᐃᐊᑦᑐᖅ ᐃᖃᓗᒃᑑᑦᑎᐊᕐᒥᐅᑕᖅ ᐊᑐᖅᑐᖅ MESAᒥᒃ (ᑎᒍᒥᐊᒐᕐᒥᒃ ᖃᕆᑕᐅᔭᕐᒥᒃ) 

ᑭᓱᖕᒪᑦ ᓄᓇᓕᖕᓂ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᖅ? 
 
ᓄᓇᓕᖕᓂ − ᓇᐅᑦᑎᖅᓱᐊᖃᓂᕐᒧᑦ ᐱᓕᕆᐊᖅ (ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᓂᕐᒧᑦ ᐱᓕᕆᐊᖅ) 
ᐅᒃᑐᕋᐅᑕᐅᓪᓗᓂ ᖃᐅᔨᓴᕈᑎᒋᔭᐅᔪᖅ ᑲᑎᑎᑦᓯᕗᖅ ᐅᐱᒋᔭᐅᑦᓯᐊᖅᑐᓂᒃ ᓄᓇᕗᒥᐅᑕᐅᔪᓂᒃ ᐊᖑᓇᓱᒃᑐᓂᒃ 
ᖃᐅᔨᒪᓂᕆᔭᖏᓐᓂᒃ ᓴᖅᑭᑦᓯᖁᓪᓗᒋᑦ ᐊᒻᒪ ᑕᑯᖃᑦᑕᖅᑕᖏᓐᓂᒃ ᐅᒪᔪᓂᒃ ᐊᒻᒪ ᐊᕙᑎᒥᐅᑕᓂᒃ.  
ᐊᐱᖅᓱᖅᑕᐅᑲᑕᑐᐃᓐᓇᖏᓪᓗᑎᒃ ᑐᓴᒐᒃᓴᓂᒃ ᐱᔪᒪᓗᑎᒃ, ᐃᓚᐅᖃᑕᐅᔪᑦ ᐊᖑᓇᓱᒃᑎᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ 
ᐊᑐᕐᓂᕐᒥᒃ ᑎᒍᒥᐊᒐᕐᒥᒃ ᖃᕆᑕᐅᔭᕐᒥᒃ (MESAs)ᒥᒃ ᑎᑎᕋᖅᑕᐅᕙᓪᓕᐊᓂᐊᕐᒪᑕ  ᐅᒪᔪᑦ ᑕᐅᔭᑯᕙᓪᓕᐊᔪᑦ, 
ᐊᖑᔭᔪᑦ ᐊᒻᒪ ᓯᓚᒥ ᑕᑯᔭᐅᔪᑦ ᓄᓇᒥᓗ ᐊᐅᓪᓚᖅᓯᒪᑎᓪᓗᒋᑦ. 

 
ᐊᖑᓇᓱᒃᑎᑦ ᑎᑭᑦᑕᕌᖓᑕ, ᐃᓕᓐᓂᐊᖅᑎᑕᐅᓯᒪᔪᖅ ᖃᕆᑕᐅᔭᒃᑯᑦ ᑐᓴᒐᒃᓴᓂᒃ ᐃᓕᐅᖅᑲᐃᔨᖃᕐᓂᐊᖅᑐᑦ ᐊᑐᓂ 
ᓄᓇᓕᐅᔪᑦ ᐃᓕᓯᖃᑦᑕᕐᓂᐊᕐᒪᑕ ᑐᓴᒐᒃᓴᓂᒃ ᖃᕆᑕᐅᔭᕐᒧᑦ ᑎᒍᒥᐊᕋᕐᒥᑦ, ᐃᓕᐅᖅᑲᖅᑕᐅᓗᑎᒃ ᓄᐊᑦᓯᕕᖕᒧᑦ. 

 

 
 
ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᖅ ᓯᕗᒧᐊᖕᓂᖓ ᑐᓐᖓᕕᖃᕐᓂᐊᖅᑐᖅ ᐊᖑᓇᓱᒃᑎᓂᒃ, 
ᐃᓕᓴᕆᔭᐅᓯᒪᔪᑦ ᓄᓇᓕᖕᓂ ᐊᖑᓇᓱᒃᑎᐅᔪᑦ ᐃᓚᐅᑎᑕᐅᓗᑎᒃ, ᑎᑎᕋᖅᐸᓪᓕᐊᓂᐊᕐᒪᑕ ᐅᒪᔪᓂᒃ 
ᑕᑯᕙᓪᓕᐊᔭᖏᓐᓂᒃ ᐊᒻᒪ ᐅᒪᔪᖅᐸᓪᓕᐊᔭᖏᓐᓂᒃ.  ᐱᔾᔪᑎᖓ ᑕᒪᑐᒪ ᐱᓕᕆᐊᑉ ᓄᓇᓕᖕᓂ ᐅᒪᔪᓂᒃ 
ᓇᐅᑦᑎᖅᓱᐊᖃᓂᕐᒧᑦ ᐃᑲᔪᖅᓯᖁᓪᓗᒋᑦ ᑐᓴᒐᒃᓴᓂᒃ ᓄᐊᑦᓯᑎᓪᓗᒋᑦ ᑭᐅᔪᓐᓇᕐᓂᐊᕐᒪᑕ ᐃᓱᒫᓗᒍᒋᑕᐅᔪᓂᒃ 
ᐊᒃᑐᐃᓂᖃᖅᑐᓂᒃ ᐅᒪᔪᑦ ᒥᐊᓂᕆᔭᐅᓂᖏᓐᓂᒃ, ᐱᐅᖅᓱᐊᖅᑕᐅᓂᖏᓐᓂᒃ, ᐊᒻᒪ ᐃᓄᐃᑦ ᐊᖑᓇᓱᒍᓐᓇᕐᓂᕐᒧᑦ 
ᐱᔪᓐᓴᐅᑎᖏᓐᓂᒃ ᐱᔭᐅᖁᓪᓗᒋᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᓴᒐᒃᓴᖏᑦ ᐊᑐᖅᑕᐅᔪᓐᓇᕐᓂᐊᕐᓗᑎᒃ 
ᑭᒡᓕᓯᓂᐊᖅᑎᑦ ᐅᒃᑐᕋᐅᑎᓕᐅᓕᕌᖓᑕ ᐃᔾᔪᐊᒐᒃᓴᐅᖃᑦᑕᕐᓂᐊᖅᑐᓂᒃ. 

 
 
ᖃᕆᑕᐅᔭᒃᑯᑦ ᑐᓴᒐᒃᓴᑦ ᓄᐊᑕᐅᔪᑦ ᐊᑐᖅᑕᐅᓂᐊᖅᑐᑦ ᐊᔾᔨᒌᖏᑦᑐᓄᑦ ᐅᒪᔪᓄᑦ ᓄᓇᕗᒥ, ᓱᕐᓗ ᐃᑲᔪᖅᑐᐃᓗᑎᒃ 
ᐃᓱᒪᓕᐅᕋᓱᐊᓕᖅᑎᓪᓗᒋᑦ ᐅᒪᔪᑦ ᒥᐊᓂᕆᔭᐅᔾᔪᑎᒃᓴᖏᓐᓄᑦ, ᐱᖃᓯᐅᑎᓪᓗᒋᑦ ᓴᐳᒻᒥᔭᐅᔾᔪᑎᖏᓐᓄᑦ ᓇᔪᖓᖏᑕ 
ᐊᒻᒪ ᓴᖅᑭᑕᐅᔪᒪᔪᑦ ᑎᑎᕋᖅᑕᐅᒪᕕᖕᒧᑦ ᐃᓕᔭᐅᔪᒪᑎᓪᓗᒋᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᑎᑎᕋᖅᑕᐅᒪᕕᖏᓐᓄᑦ.  
ᑐᓴᒐᒃᓴᑦ ᖃᕆᑕᐅᔭᒃᑯᑦ ᓄᐊᑕᐅᔪᑦ ᑲᑎᑕᐅᓂᐊᖅᑐᑦ ᖃᐅᔨᔭᐅᕙᓪᓕᐊᔪᓄᑦ ᐊᑐᖅᑕᐅᓗᑎᒡᓗ ᐱᐅᓯᒋᐊᕈᑕᐅᓗᑎᒃ 
ᓄᓇᓕᖕᓂ, ᐊᒡᒍᖅᑐᖅᓯᒪᓂᕐᒥ ᐊᒻᒪ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᒥᐊᓂᖅᓯᔾᔪᑎᓄᑦ ᐱᐅᓯᖏᓐᓄᑦ 

 



3 

ᓯᕗᒧᐊᒃᑎᑦᓯᖁᓪᓗᒍ ᑎᒥᐅᔪᓂᒃ ᐃᓱᒪᓕᐅᖅᐸᒃᑐᓂᒃ ᐅᓪᓗᒥᒧᑦ ᑎᑭᓪᓗᒍ, ᐊᒃᑐᐊᓂᖃᖅᑐᑦ ᑐᓴᒐᒃᓴᑦ ᐱᔭᐅᓯᒪᕗᑦ 
ᐊᖑᓇᓱᒃᐸᒃᑐᓂᑦ. 

 
ᑲᑎᑕᐅᓗᑎᒃ ᖃᐅᔨᒪᓂᕆᐅᔭᔪᑦ ᐊᒻᒪᓗ ᑕᑯᔭᐅᖃᑦᑕᖅᑐᑦ ᐊᑯᓂᐅᓕᖅᑎᓪᓗᒍ, ᐃᓚᐅᔪᑦ ᐊᖑᓇᓱᒃᑎᑦ ᐃᑲᔪᖅᓯᓂᐊᖅᑐᑦ 
ᑭᐅᓯᑎᓪᓗᒋᑦ ᐱᒻᒪᕆᐅᔪᓂᒃ ᐊᐱᖅᑯᑎᐅᔪᓂᒃ ᓂᕐᔪᑎᑦ ᐱᓪᓗᒋᑦ, ᐅᑯᓂᖓ ᐱᖃᓯᐅᔾᓯᒪᑐᐃᓐᓇᕆᐊᖃᖅᑐᑦ:

• ᖃᓄᕐᓕ ᐊᖅᑲᓵᖃᑦᑕᖅᑕᖏᑕ ᐊᖅᑯᑎᖏᑦ ᐅᕝᕙᓗ ᓇᔪᒐᖏᑦ ᐊᓯᕈᓕᖅᐸᑦ? 

• ᑭᓱᓪᓕ ᐊᑐᕐᓗᒋᑦ ᐱᐅᓂᖅᐹᖑᕙᑦ ᐊᖑᓇᓱᒡᓗᓂ ᐱᐅᓯᐅᔪᑦ? 

• ᓇᓂ ᐱᒻᒪᕆᐅᓂᖅᐹᖑᕙᑦ ᓇᔪᒐᖏᑦ ᓴᐳᒻᒥᔭᐅᔭᕆᐊᓕᑦ ᐱᕙᓪᓕᐊᔪᓂᑦ? 

• ᓇᓂ ᖃᓂᒪᔪᓂᒃ ᐋᓐᓂᖅᓯᒪᔪᓂᒡᓘᓐᓃᑦ ᑕᑯᓯᒪᕕᑦ ᐅᒪᔪᓂᒃ, ᖃᓄᕐᓗ ᐊᑯᓚᐃᑎᒋᕙ? 

• ᐅᓄᖅᓯᕙᓪᓕᐊᕙᑦ? ᐃᓄᐃᓴᒡᓕᕙᓪᓕᐊᕙᑦ? ᓱᕐᕌᓐᖏᓚᑦ? 

• ᒫᓐᓇ ᖃᓄᑎᒋ ᐊᖑᓇᓱᒃᑕᐅᕙᒃᐸᑦ ᑖᒃᑯᐊ ᓂᕐᔪᑎᑦ? 
 
 
 
ᖃᓄᐃᒻᒪᓪᓕ ᐅᒃᑐᕋᐅᑕᐅᓪᓗᓂ ᖃᐅᔨᓴᐅᑕᐅᓂᕋᖅᑕᐅᕙ? 

 
ᓄᓇᕗᑦ ᐅᒪᔪᓕᕆᕐᔨᔪᐊᑦ ᑲᑎᒪᔨᖏᑦ ᓴᖅᑭᑦᑎᓚᐅᖅᓯᒪᔪᑦ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᓂᕐᒧᑦ ᐱᓕᕆᐊᒥᒃ 
ᐱᖓᓱᓂ ᓄᓇᓕᐅᔪᓂ (ᐊᕐᕕᐊᑦ, ᐃᖃᓗᒃᑑᑦᑎᐊᖅ ᐊᒻᒪ ᓴᓂᑭᓗᐊᕐᒥ) ᐊᕐᕌᒍᒧᑦ ᐊᑕᐅᓯᕐᒧᑦ ᐅᒃᑐᕋᖅᑕᐅᓪᓗᑎᒃ 
ᐱᐅᓯᐅᔪᑦ ᐊᒻᒪ ᑐᓴᕋᓱᐊᖃᑦᑕᕐᖢᑎᒃ ᐃᓚᐅᔪᓂᑦ ᐊᒻᒪ ᐃᓱᒪᓕᐅᓚᐅᖅᑐᑦ ᐊᖏᓕᒋᐊᖅᑕᐅᔭᕆᐊᖃᕐᒪᖔᑦ 
ᖃᐅᔨᓴᕈᑕᐅᔪᖅ, ᐊᕐᕌᒍᓄᑦ ᐊᑕᐅᓯᐅᖏᑦᑐᑦ ᖃᐅᔨᓴᐃᓂᐊᕐᓗᑎᒃ ᓄᓇᕗᑦ ᓄᓇᓕᖁᑎᖏᓐᓂ ᐅᓄᕐᓂᖅᓴᐅᔪᓂᒃ.  
ᖃᕆᑕᐅᔭᒃᑯᑦ ᑐᓴᒐᒃᓴᑦ ᓄᐊᑕᐅᓯᒪᓕᖅᑐᑦ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᓂᕐᒧᑦ ᐅᒃᑐᕋᐅᑕᐅᓪᓗᓂ 

ᖃᐅᓴᕈᑕᐅᔪᓂ ᐱᒋᐊᓚᐅᖅᓯᒪᔪᖅ  ᕕᕝᕗᐊᕆ 2012ᒥ ᐊᒻᒪᓗ ᐃᓱᓕᓪᖢᓂ ᔮᓐᓄᐊᕆ 31st, 2013. 
 
 
 
ᖃᓄᕐᓕ ᐃᓱᒪᒋᔭᐅᔪᖅ ᓴᖅᑭᓐᓂᕐᒪᑦ? 

 
ᐃᓱᒪᒋᔭᐅᔪᖅ ᓴᖅᑭᑦᑎᓂᕐᒧᑦ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᓂᕐᒧᑦ ᐅᒃᑐᕋᐅᑎᖃᕐᓗᑎᒃ ᖃᐅᔨᓴᐃᓂᕐᒧᑦ 
ᓴᖅᑭᓚᐅᖅᓯᒪᔪᖅ ᐅᖃᖃᑎᖃᖅᑎᓪᓗᒋᑦ ᓄᓇᓕᖕᓂᕐᒥᐅᓂᒃ, ᐊᒡᒍᖅᑐᖅᓯᒪᓂᕐᒥᓗ ᐅᒪᔪᓕᕆᔨᐅᔪᓂᒃ, 
ᓄᓇᓕᖕᓂ ᐊᖑᓇᓱᒃᑐᓕᕆᔨᓂᒃ, ᐊᒻᒪ ᐊᓯᖏᓐᓂᒃ ᐊᒃᑐᖅᑕᐅᓯᒪᔪᓂᑦ, ᐊᒻᒪ ᐊᑐᕐᖢᑎᒃ ᐃᓕᑕᐅᓯᒪᔪᓂᒃ 
ᓄᓇᕗᒥ ᐊᖑᔭᔪᓂᒃ ᖃᐅᔨᓴᐃᓂᖃᖅᑎᓪᓗᒋᑦ (1996-2001). 

 
 
ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᓄᓇᕗᒥᐅᑕᑦ ᐊᐅᓪᓚᖅᑎᑦᓯᕕᐅᓚᐅᖅᓯᒪᔪᑦ ᑐᓴᒐᒃᓴᓂᒃ 
ᖃᐅᔨᓴᐃᓂᐅᑉ ᒥᒃᓵᓄᖓᔪᓂᒃ.  ᑖᒃᑯᐊ ᑐᓴᒐᒃᓴᑦ ᐱᖃᓯᐅᔾᔨᓯᒪᓚᐅᖅᑐᑦ ᑕᑕᑎᕆᐊᓕᖓᓐᓂᒃ ᓄᓇᓕᐅᔪᑦ 
ᐃᓚᐅᔪᒪᔪᑦ ᖃᐅᔨᓴᐃᓂᖃᖅᑎᓪᓗᒋᑦ.  8ᖑᔪᑦ ᓄᓇᓕᐅᔪᑦ ᐃᓚᐅᔪᒪᓂᖃᓚᐅᖅᑐᑦ.  ᐱᖓᓱᓂᒃ ᓄᓇᓕᖕᓂᒃ 
ᓂᕈᐊᓚᐅᖅᑐᑦ. 

 
ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓴᕋᓱᐊᓚᐅᖅᓯᒪᔪᑦ ᐊᒡᒍᖅᑐᖅᓯᒪᓂᕐᒥ ᐅᒪᔪᓕᕆᔨᑦ ᑎᒥᖁᑎᖏᓐᓂᑦ, ᓄᓇᕗᑦ 
ᑐᓐᖓᕕᒃ ᑎᒥᖓᓐᓂᑦ, ᓄᓇᕗᑦ ᐃᓄᐃᑦ ᐅᒪᔪᓕᕆᔨᑦ ᑎᑎᕋᕐᕕᖓᓐᓂᑦ, ᓴᖅᑭᑕᐅᕋᑖᖅᑐᕐᒥᓪᓗ ᓄᓇᕗᑦ ᐃᓄᐃᑦ 
ᐅᒪᔪᓕᕆᔨᑦ ᐊᒻᒪ ᐊᕙᑎᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᐊᓯᖏᓐᓄᑦ ᐊᐅᓚᑦᓯᔨᐅᖃᑕᐅᔪᓄᑦ ᒪᓕᒐᕆᓂᐊᖅᑕᖏᓐᓂᒃ 
ᓂᕈᐊᖅᓯᑎᓪᓗᒋᑦ ᓄᓇᓕᐅᔪᓂᒃ ᐊᒻᒪ ᐊᖑᓇᓱᒃᑎᓂᒃ ᐅᒃᑐᕋᐃᓗᑎᒃ ᖃᐅᔨᓴᐃᓂᖃᖅᑎᓪᓗᒋᑦ.  ᑖᒃᑯᐊ ᒪᓕᒐᔪᑦ 
ᐅᑯᓂᖓ ᐱᖃᓯᐅᔾᔨᓯᒪᓚᐅᖅᑐᑦ: ᐊᔾᔨᒌᖏᑦᑐᓂᒃ ᐃᓅᓯᖃᕐᓂᖏᑦ ᐊᒻᒪ ᑮᓇᐅᔭᓕᐅᕋᓱᐊᕐᓂᖏᑦ (ᐃᓄᒋᐊᖕᓂᖏᑦ ᐊᒻᒪ 
ᐃᖅᑲᓇᐃᔭᖅᑐᑦ ᐅᓄᕐᓂᖏᑦ), ᐃᓄᐃᑦ ᓂᕿᖏᓐᓂᒃ ᑐᓐᖓᕕᖃᕐᓂᖏᓐᓂᒃ, ᓄᓇᓕᐅᔪᓪᓗ ᓇᓗᓇᐃᖅᓯᓯᒪᔪᑦ 
ᐃᓱᒫᓗᒍᑎᖃᕐᓂᖏᓐᓂᒃ ᓂᕐᔪᑎᓂᒃ ᐊᒻᒪ/ᐅᕝᕙᓗ ᐊᕙᑎᒥᒃ; ᐊᒻᒪ ᐊᖑᓇᓱᒃᑕᐅᓂᖏᓐᓂᒃ ᐃᒪᕐᒥᐅᑕᐅᔪᑦ.

ᓯᐊᔭ ᓯᐱᐊᓐᓱ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖓ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ 

ᖃᐅᔨᓴᐃᓂᕐᒧᑦ ᓴᓂᑭᓗᐊᕐᒥ 
 
ᑭᓱᓂᒃ ᐱᓕᕆᐊᒃᓴᖃᕐᒪᑕ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᖑᔪᖅ? 

 
ᑐᒃᓯᕋᐅᑎᑎᒍᑦ ᐱᔪᒪᓇᓱᒍᑎᑎᒍᑦ ᑕᑯᒃᓴᐅᑎᑕᐅᔪᒃᑯᑦ ᐊᖅᑯᑎᖃᕐᖢᑎᒃ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑳᓐᑐᕌᒃᓯᓚᐅᖅᓯᒪᔪᑦ IMG – Golderᑯᓐᓂᒃ ᖃᐅᑕᒫᖅᓯᐅᑎᖏᓐᓂᒃ ᐊᐅᓚᑦᓯᓂᐊᖅᑎᓪᓗᒋᑦ ᓄᓇᓕᖕᓂ ᐅᒪᔪᓂᒃ 
ᓇᐅᑦᑎᖅᓱᐊᖃᓂᕐᒧᑦ ᐱᓕᕆᐊᒧᑦ. 

 
ᖃᕆᑕᐅᔭᒧᑦ ᑎᑎᕋᖅᑎᑦ 
ᖃᕆᑕᐅᔭᒧᑦ ᑎᑎᕋᖅᑎᔪᑦ ᐃᖅᑲᓇᐃᔭᖅᑎᑖᕆᔭᐅᓪᓗᑎᒃ ᐃᖅᑲᓇᐃᔭᒐᒃᓴᑦ ᑕᑯᒃᓴᐅᑎᑕᐅᓂᖓᒍᑦ.  ᒫᓐᓇᐅᔪᖅ 
ᐊᑕᐅᓯᕐᒥᒃ ᖃᕆᑕᐅᔭᒧᑦ ᑎᑎᕋᖅᑎᖃᖅᑐᒍᑦ ᐊᑐᓂ ᓄᓇᓕᐅᔪᓂ ᐊᒻᒪ ᐅᑯᓂᖓ ᑲᒪᒋᔭᒃᓴᖃᖅᑐᑦ: 

• ᐃᑲᔪᖅᑐᐃᓪᓗᑎᒃ ᐸᕐᓇᐃᑎᓪᓗᒋᑦ ᐊᒻᒪ ᑲᒪᒋᔭᖃᖅᑎᓪᓗᒋᑦ ᓴᓇᕐᕈᑎᐅᔪᓂᒃ ᓱᓇᒃᑯᑎᓂᒃ; 
• ᑐᓂᓯᐅᖅᑲᐃᓪᓗᑎᒃ ᖃᕆᑕᐅᔭᓂᒃ ᑎᒍᒥᐊᒐᐅᔪᓂᒃ Mesas ᐊᒻᒪ Kestrelsᓂᒃ ᐊᖑᓇᓱᒃᑎᓄᑦ 

ᐊᖑᓇᓱᒋᐊᕌᖓᑕ ᐊᒻᒪ ᐅᑎᖅᑎᑕᐅᕙᒡᖢᑎᒃ ᑎᑭᑦᑕᕌᖓᑕ ᐊᖑᓇᓱᒃᑎᑦ; 
• ᖃᕆᑕᐅᔭᒧᑦ ᑐᖅᑯᖅᑕᐅᓗᑎᒃ ᑐᓴᒐᒃᓴᖏᑦ ᑎᒍᒥᐊᒐᑦ Mesas ᐊᒻᒪ ᐃᓕᐅᖅᑲᖅᑐᐅᓪᓗᑎᒃ ᓄᐊᑦᓯᕕᖕᒧᑦ 

ᖃᕆᑕᐅᔭᒃᑯᑦ; ᐊᒻᒪ 
• ᒥᐊᓂᕆᓗᒋᑦ ᐃᓘᓐᓇᖏᑦ ᖃᕆᑕᐅᔭᒃᑯᑦ ᑐᓴᒐᒃᓴᑦ ᐊᑦᑕᓇᔾᔭᐃᖅᓯᒪᑦᑎᐊᕐᓗᒋᑦ ᐊᒻᒪ ᑲᓐᖑᓇᖅᑑᑎᓪᓗᒋᑦ. 

 
ᐊᖑᓇᓱᒃᑎᑦ: 
ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᓐᓂᕈᓱᒃᐳᑦ ᐊᖑᓇᓱᒃᑎᓂᒃ ᐃᓱᒪᒋᓪᓗᒋᓪᓗ ᐱᓕᕆᔨᒻᒪᕆᒃᑎᑐᑦ ᐊᒻᒪ 
ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᖑᔪᖅ ᐅᒃᑐᕋᐅᑕᐅᓪᓗᓂ ᖃᐅᔨᓴᕈᑕᐅᔪᖅ ᓴᓇᔭᐅᓯᒪᔪᖅ 
ᐃᓚᐅᑎᑕᐅᓂᐊᕐᓗᑎᒃ ᐊᖑᓇᓱᒃᑎᑦ ᐊᒃᓱᕈᕐᖢᑎᒃ ᐱᓕᕆᖃᑦᑕᖅᑐᑦ.  ᑕᐃᒪᐃᒻᒪᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᐊᑭᓕᖅᓯᖃᑦᑕᖅᐳᑦ ᐊᖑᓇᓱᒃᑎᓂᒃ ᐃᓕᐅᖅᑲᐃᖃᑦᑕᖅᑐᓂᒃ ᑐᓴᒐᒃᓴᓂᒃ ᖃᕆᑕᐅᔭᒧᑦ ᑎᒍᒥᐊᒐᕐᒧᑦ, 
ᐊᒻᒪ ᑕᑯᖃᑦᑕᖅᑕᖏᓐᓂᒃ ᐃᓕᓯᖃᑦᑕᖅᑐᓂᒃ ᓂᕐᔪᑎᓂᒃ ᐊᒻᒪ ᐊᕙᑎᖓ ᖃᓄᐃᓕᕐᒪᖔᑦ ᐊᐅᓪᓚᖅᓯᒪᑎᓪᓗᒋᑦ. 

 
ᒫᓐᓇᐅᔪᖅ 20ᖑᔪᑦ ᐊᖑᓇᓱᒃᑎᑦ ᐊᕐᕕᐊᓂ, 9ᖑᔪᑦ ᐃᖃᓗᒃᑑᑦᑎᐊᕐᒥ ᐊᒻᒪ ᑎᓴᒪᑦ 4 ᓴᓂᑭᓗᐊᕐᒥ.  ᐊᖑᓇᓱᒃᑎᑦ 
ᓂᕆᐅᒡᕕᐅᕗᑦ ᒪᓕᖃᑦᑕᕐᓂᐊᕐᓂᖏᓐᓂᒃ ᐊᓐᓂᐊᖅᑕᐃᓕᒪᕐᓂᑦᒧ ᐊᒻᒪ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐸᕐᓇᐅᑎᖃᕐᓂᐊᕐᓂᖏᓐᓂᒃ ᓄᓇᒥ ᐊᐅᓪᓚᖅᓯᒪᑎᓪᓗᒋᑦ.] 
ᑲᒪᒋᓪᓗᐊᑕᖅᑕᖏᑦ ᐊᖑᓇᓱᒃᑎᑦ ᓄᐊᑦᓯᓗᑎᒃ ᑎᒍᒥᐊᒐᕐᒧᑦ ᑐᓴᒐᒃᓴᓂᒃ Mesas ᐊᒻᒪ Kestrelsᓄᑦ; 
ᖃᕆᑕᐅᔭᒧᐊᖅᑲᒐᒃᓴᓂᒃ ᓄᐊᑦᓯᓂᖅ ᐱᖃᓯᐅᔾᔨᓯᒪᕗᖅ ᐅᑯᓂᖓ: 

• ᐊᐅᓪᓚᕐᕕᖓᑕ ᐊᖅᑯᑎᐊ; 

• ᓂᕐᔪᑎᑦ ᑕᑯᔭᖏᑦ; 
• ᐅᒪᔪᖅᑕᖏᑦ; ᐊᒻᒪ 
• ᐊᕙᑎᖓ/ᓯᓚᖓᓗ ᖃᓄᐃᒻᒪᖔᑦ. 

ᑕᒪᕐᒥᒃ ᐊᖑᓇᓱᒃᑎᑦ ᐊᒻᒪ ᖃᕆᑕᐅᔭᒧᑦ ᑎᑎᖃᖅᑎᐅᔪᑦ ᐃᓕᓐᓂᐊᖅᑎᑕᐅᔪᑦ ᖃᓄᖅ ᐊᑐᖅᑕᐅᕙ̀ᖕᒪᖔᑕ ᑎᒍᒥᐊᒐᑦ 
ᖃᕆᑕᐅᔭᑦ ᐊᒻᒪ ᐊᐅᓚᑕᐅᓂᖏᑦ ᑐᓴᒐᒃᓴᑦ ᐊᒻᒪ ᖃᕆᑕᐅᔭᒃᑯᑦ ᑐᓴᒐᒃᓴᑦ (ᐊᔾᔨᓐᖑᐊᖅ ᑕᑯᓗᒍ ᐊᑖᓃᑦᑐᖅ). 

 

 
 

ᕿᑎᕋᖅᑎᓪᓗᒍ ᐱᓕᕆᐊᖅ ᓄᓇᓕᖕᓂ ᑲᑎᒪᖃᑎᖃᖅᑐᑦ ᐊᖑᓇᓱᒃᑎᓂᒃ ᐊᕐᕕᐊᓂ 
 
 
 
 
ᖃᓄᐃᑦᑐᓂᒃ ᐅᐊᔭᒨᖅᑐᓂᒃ ᐊᑐᕐᒪᑕ? 

 
Noreca Inc. ᐃᖅᑲᓇᐃᔭᖅᑎᑖᕆᔭᐅᓚᐅᖅᑐᖅ ᖄᒃᑲᓐᓂᐊᒍᑦ ᑳᓐᑐᕌᒃᑕᐅᓪᓗᓂ IMG-Golderᑯᓐᓄᑦ  ᐊᒻᒪ 
ᑲᒪᔨᐅᓪᓗᑎᒃ ᐅᐊᔭᒨᖅᑐᖁᑎᖏᓐᒃᓂ ᐱᓕᕆᐊᑉ.  Noreca ᓴᓇᓯᒪᔪᑦ ᖃᕆᐅᔭᒃᑯᑦ ᓂᐱᒃᓴᔭᓂᒃ ᑎᒍᒥᐊᒐᕐᓄᑦ 
ᐊᑐᖅᑕᐅᓂᐊᖅᑐᓂᒃ ᐊᒻᒪ ᖃᓄᐃᓕᐅᖃᑦᑕᕐᓂᐊᕐᒪᖔᑕ ᐱᓕᕆᐊᒃᓴᖏᑦ ᐱᖃᓯᐅᔾᔨᓯᒪᕗᑦ ᐅᑯᓂᖓ: ᓂᐅᕕᕐᓗᑎᒃ 
ᓄᑖᓂᒃ ᐅᐊᔭᒨᖅᑐᓂᒃ, ᓴᓇᕐᕈᑎᒃᓴᖏᑦ, ᖃᕆᑕᐅᔭᒃᑯᑦ ᐅᖓᓯᒃᑐᒧᑦ ᐱᑐᒃᓯᒪᔾᔪᑎᓂᒃ ᐊᑐᕐᓗᑎᒃ, ᐱᑐᒍᑎᓂᒃ, ᐊᒻᒪ 
ᑐᓴᒐᒃᓴᓂᒃ ᓄᐊᑦᓯᕕᖕᒥᒃ, ᓴᓇᓗᑎᒃ ᐊᒻᒪ ᐃᓕᓯᓗᑎᒃ ᖃᕆᑕᐅᔭᕐᒧᑦ ᐊᑐᒐᒃᓴᒥᒃ, ᐱᖃᓯᐅᑎᓗᒋᑦ 
ᓄᑖᕈᕆᐊᕈᑎᖏᑦ, ᐊᒻᒪ ᐃᓕᓐᓂᐊᖅᑎᑕᐅᓗᑎᒃ ᖃᐅᔨᓴᐃᓂᕐᒧᑦ ᐃᓚᐅᖃᑕᐅᔪᑦ. 

 
ᒪᕐᕈᓪᓗᐊᑖᖕᓂᒃ ᓴᓇᕐᕈᑏᖕᓂᒃ ᐊᒡᔭᖅᓯᖃᑦᑕᕋᔭᖅᑐᑦ ᐊᖑᓇᓱᒃᑎᑦ ᑎᒥᒍᒥᐊᒐᕐᒥᒃ MESAᒥᒃ ᐊᒻᒪ Kestrel (ᓯᓚᓯᐅᑎ 
ᑎᒍᒥᐊᒐᖅ) ᐊᔾᔨᓐᖑᐊᑦ ᑕᑯᓗᒋᑦ ᐊᑖᓃᑦᑐᑦ. 

 
ᑖᓐᓇ ᑎᒍᒥᐊᒐᖅ MESA ᓴᓇᔭᐅᓯᒪᔪᖅ Juniper Systemsᑯᓐᓄᑦ. ᖃᕆᑕᐅᔭᖅ ᓱᕋᒃᓴᕋᐅᖏᑦᑐᖅ ᓴᓇᔭᐅᓯᒪᔪᖅ 
ᑲᑕᐃᔭᐅᔪᓐᓇᖅᑐᖅ 4 ft.ᓂᒃ ᐅᖓᓯᖕᓂᖃᖅᑐᒥᒃ, ᐃᒫᕈᓐᓇᖅᑐᖅ ᐊᒻᒪ ᐅᓇᖅᑐᐊᓗᖕᒦᑦᑐᓐᓇᖅᑐᖅ/ᓂᒡᓚᓱᒃᑐᒥᓗ. 
MESA ᑎᒍᒥᐊᒐᖅ ᐊᑎᕐᒥᓄᑦ ᒪᓕᓪᓗᐊᖅᑐᖅ ᐅᒃᑐᕋᐅᑕᐅᓪᓗᓂ ᖃᐅᔨᓴᕈᑕᐅᔪᖅ: ᑭᓯᐊᓂᓕ -25ᒥ 
ᓂᒡᓚᓱᖕᓂᖃᖅᑎᓪᓗᒋᑦ ᕙᑐᖏᑦ ᑐᖁᖃᑦᑕᖅᑐᑦ. ᔪ ᐸᒥᐅᓕᒃ ᐊᕐᕕᐊᕐᒥᐅᑕᖅ ᖃᐅᔨᓴᐃᖃᑕᐅᓕᑐᖅᑐᖅ 
ᓴᓇᔪ7ᓇᕐᒪᖔᑕ ᐱᓕᕆᔭᐅᓗᑎᒃ ᑕᒪᓐᓇ ᐋᖅᑭᒋᐊᖅᑕᐅᓂᐊᕐᒪᑦ. 

 
ᑖᒃᑯᐊ Kestrels ᐊᑐᕈᓐᓇᖅᑐᑦ ᓯᓚ ᓂᒡᓚᓱᖕᓂᖃᖅᑎᓪᓗᒍ -10 ̊ C  ᐃᓱᓕᑦ ᑕᕝᕗᖓ ᑭᓯᐊᓂ.  ᐊᖑᓇᓱᒃᑎᑦ 
ᖃᐅᔨᓚᐅᖅᑐᑦ ᓂᒡᓚᓱᖕᓂᖅᓴᐅᑎᓪᓗᒍ ᐊᑯᓂᐊᓗᒃ ᐊᓂᕆᐅᑉ ᓱᒃᑲᓂᖓᓂᒃ ᐱᓇᓱᖃᑦᑕᖅᑐᑦ 5ᒥᑦ 10 ᒥᓂᑦᓯᒧᑦ 
ᑎᑭᓪᓗᒍ.

 



8 

 
 
ᐅᓄᖅᑐᓂᒃ ᐃᓗᓕᖃᖅᑐᑦ ᑎᒍᒥᐊᒐᑦ ᖃᕆᑕᐅᔭᑦ (MESAs) ᐊᑐᕈᓐᓇᑦᑎᐊᖅᑐᑦ ᓄᐊᑦᓯᑎᓪᓗᒋᑦ ᑐᓴᒐᒃᓴᓂᒃ. 
ᖃᕆᑕᐅᔭᐅᑉ ᓂᐱᒃᓴᔭᖓ ᐱᖃᓯᐅᔾᔨᓯᒪᕗᖅ ᑕᑯᒃᓴᐅᒐᔭᖅᑐᓂᒃ. ᐊᑐᓂᓗ ᐊᐱᖅᑯᑎᒃᓴᓂᒃ ᓴᖅᑭᑦᑐᖃᖃᑦᑕᖅᑐᖅ 
ᐊᖑᓇᓱᒃᑎᒧᑦ ᑭᐅᔭᐅᓂᐊᖅᑐᓂᒃ ᓇᓗᓇᐃᖅᓯᓯᒪᔪᓂᒃ ᐅᒪᔪᖅᑕᐅᔪᓂᒃ ᑕᑯᔭᐅᔪᓂᒡᓘᓐᓃᑦ.  ᐃᓄᒃᑎᑑᖓᓪᓗᑎᒃ 
ᖃᓪᓗᓈᑎᑑᖓᓪᓗᑎᒡᓗ ᐊᒻᒪ ᐃᓄᐃᑦᓇᖅᑑᖓᓪᓗᑎᒃ.  ᐃᓗᓕᖏᑦ ᑕᒻᒪᕇᒃᑯᑎ GPS ᑎᑎᕋᖅᐸᓪᓕᐊᖃᑦᑕᖅᑐᖅ 
ᐊᖅᑯᑎᒋᔭᖓᓂᒃ ᐊᖑᓇᓱᒃᑎᐅᑉ.  ᐊᖑᓇᓱᒃᑎᑦ ᓄᓇᓐᖑᐊᑎᒍᑦ ᐊᔾᔨᓕᐅᕆᔭᕆᐊᖃᖅᑐᑦ ᐅᒪᔪᖅᑕᖓᓂᒃ 
ᑕᑯᔭᖓᓂᒡᓘᓐᓃᑦ ᓯᕗᕐᖓᒍᑦ ᐱᔭᕇᓚᐅᖏᓐᓂᖓᓂ ᑎᒍᒥᐊᒐᕐᒧᑦ ᐃᓕᐅᖅᑲᖅᑕᖏᑦ ᑐᓴᒐᒃᓴᑦ.  ᐊᖑᓇᓱᒃᑎᑦ 
ᐃᓱᒪᖅᓱᖅᑐᑦ ᓂᕆᓕᐅᕈᒪᒍᑎᒃ, ᓇᓗᓇᐃᖅᓯᑦᑎᐊᒃᑲᓐᓂᕈᒪᓗᑎᒃ ᑐᑯᔭᖏᓐᓂᒃ ᐊᖑᔭᖏᓐᓂᒡᓘᓐᓃᒃ ᐱᔪᓐᓇᕐᒥᔪᑦ 
ᐅᕝᕙᓗ ᓂᐱᓕᐅᕈᓐᓇᖅᑕᖏᑦ ᖃᐅᔨᒪᔭᖏᑦ. 

 
ᐅᓄᑲᓪᓚᒃᑐᓂᒃ ᐊᑑᑎᖃᖅᑐᑦ ᑎᒍᒥᐊᒐᐅᔪᑦ, ᐱᓗᐊᖅᑐᒥᒃ, ᐊᖑᓇᓱᒃᑎᑦ ᐳᐃᒍᐃᖃᑦᑕᕐᓂᐊᕈᓐᓃᖅᑐᑦ ᑎᒍᒥᐊᒐᕐᒥᒃ 
ᓇᒃᓴᖅᑎᓪᓗᒋᑦ ᐊᐅᓪᓚᖅᓯᒪᓗᑎᒃ ᐃᓕᐅᖅᑲᖅᑕᐅᓂᐊᕐᒪᑕ ᑐᓴᒐᒃᓴᑦ ᐱᕙᓪᓕᐊᓂᕆᔭᖓ ᐊᑐᕐᓗᒍ ᐃᕐᖐᓐᓇᖅ. 

 
ᐊᔾᔨᓐᖑᐊᖅ ᐊᑖᓂ ᑕᑯᒃᓴᐅᑎᑦᓯᕗᖅ  ᐅᒃᑐᕋᐅᑕᐅᓪᓗᑎᒃ ᒪᕐᕉᒃ ᑎᒍᒥᐊᒐᒃ ᐊᑐᖅᑕᐅᖃᑦᑕᖅᑐᑦ ᐊᖑᓇᓱᒃᑎᓄᑦ ᐊᒻᒪ 
ᑎᑎᕋᖅᑕᐅᓂᖏᑦ ᑐᓴᒐᒃᓴᑦ ᓄᐊᑕᐅᓪᓗᑎᒃ (ᑕᓕᖅᐱᐊᓂ).

• ᐅᒪᔪᖅᑕᐅᔪᑦ 
• ᐅᒪᔪᑦ ᑕᑯᔭᐅᔪᑦ 
• ᓯᓚᐅᑉ ᖃᓄᐃᓐᓂᖓ 
• ᐊᔾᔨᓐᖑᐊᑦ 
• ᓂᐱᓕᐅᖅᓯᒪᔪᑦ (ᐃᓄᐃᑦ ᖃᐅᔨᒪᔭᑐᖃᖏᑦ) 
• ᐊᐅᓪᓚᕐᕕᖓᑕ ᐊᖅᑯᑎᖓ (GPSᑯᑦ ᐊᖅᑯᑎᐊ) 

 

 
ᖃᓄᕐᓕ ᖃᕆᑕᐅᔭᒃᑯᑦ ᑐᓴᒐᒃᓴᑦ ᑐᖅᑯᖅᑕᐅᓂᐊᕐᒪᑕ ᐊᒻᒪ ᑭᓇᒃᑯᓐᓄᑦ ᑕᑯᔭᐅᔪᓐᓇᕐᓂᐊᖅᐸᑦ? 

 
ᑕᒪᓐᓇ ᐅᖃᐅᑕᐅᔭᕆᐊᖃᕐᓂᐊᖅᑐᖅ.  ᐊᑦᑕᓇᔾᔭᐃᖅᓯᒪᔪᑦ ᑐᖅᑯᐃᕕᑦ ᑐᓴᒐᒃᓴᓄᑦ ᓄᐊᑕᐅᓯᒪᔪᑦ ᐃᓄᖕᓄᑦ 
ᐊᖑᓇᓱᒃᑎᓄᑦ ᐱᒻᒪᕆᐅᕗᑦ ᐃᓗᓕᕆᔭᖏᓐᓂ ᐅᒃᑐᕋᐅᑕᐅᓪᓗᓂ ᖃᐅᔨᓴᕈᑕᐅᔪᑦ.  ᓄᓇᕗᑦ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᓴᓇᓂᐊᖅᑐᑦ ᒪᓕᒐᕐᓂᒃ ᐱᓕᕆᖃᑎᒋᔭᐅᓗᑎᒃ ᓄᓇᓕᐅᔪᑦ ᐊᒻᒪ ᐊᐅᓚᑦᓯᔨᐅᖃᑕᐅᔪᑦ ᖃᓄᖅ 
ᐱᐅᓂᖅᐹᖑᒐᔭᕐᒪᖔᑦ ᒥᐊᓂᕆᔭᐅᑎᓪᓗᒋᑦ ᐸᖅᑭᔭᐅᑎᓪᓗᒋᓪᓗ ᖃᕆᑕᐅᔭᒃᑯᑦ ᑐᓴᒐᒃᓴᖁᑎᒋᔭᐅᔪᑦ. 

 
  ᒫᓐᓇᐅᔪᖅ ᐱᖓᓱᓕᖅᑲᖓᔪᑦ ᑕᑯᔪᓐᓇᖅᑐᑦ.  ᐊᑐᕐᓗᑎᒃ ᑭᓇᐅᓂᖏᓐᓄᑦ ᓇᓗᓇᐃᒃᑯᑕᕐᒥᒃ ᐊᒻᒪ ᐃᓯᕈᓐᓇᐅᒻᒥᒃ 
ᖃᕆᑕᐅᔭᒃᑯᑦ ᐊᖑᓇᓱᒃᑎᓄᑦ ᐊᑐᖅᑕᐅᕙᒃᑐᒥᒃ ᓇᖕᒥᓂᖅ ᑐᓴᒐᒃᓴᖏᓐᓄᑦ, ᖃᕆᑕᐅᔭᒧᑦ ᐃᓕᐅᖅᑲᐃᔨᐅᔪᑦ 
ᑕᑯᔪᓐᓇᖅᑐᑦ ᓄᓇᓕᖕᓂ ᑐᓴᒐᒃᓴᖁᑎᒋᔭᐅᔪᓂᒃ ᐊᒻᒪ IMG Golderᑯᑦ, ᑳᓐᑐᕌᒃᓯᒪᔭᖏᓪᓗ ᐊᒻᒪ ᓄᓇᕗᑦ 
ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓄᐊᑕᐅᓯᒪᔪᓂᒃ ᑕᑯᔪᓐᓇᖅᑐᑦ ᑐᓴᒐᓴᒃᓂ. 
 
Norecaᑯᑦ ᓴᓇᓯᒪᓕᖅᑐᑦ ᖃᕆᑕᐅᔭᒃᑯᑦ ᑐᓴᒐᒃᓴᓄᑦ ᓴᓇᕐᕈᑎᒥᒃ ᐊᑐᖅᑎᐅᔪᑦ ᓴᓇᔪᓐᓇᖁᓪᓗᒋᑦ ᓇᓗᓇᐃᖅᓯᔾᔪᑎᓂᒃ 
ᐊᒻᒪ ᑎᑎᖅᑐᒐᖅᓯᒪᔪᓂᒃ ᓇᐃᓈᓕᕈᑎᐅᖃᑦᑕᕋᔭᖅᑐᓂᒃ ᑐᓴᒐᒃᓴᓂᒃ ᓂᕈᐊᕐᓗᑎᒃ ᐊᔾᔨᒌᖏᑦᑐᓂᒃ ᒪᓕᒐᐅᔪᓂᒃ 
ᓴᓇᔭᐅᓯᒪᔪᓂᒃ.  ᐅᒃᑐᑎᓂᒃ ᑕᑯᔪᓐᓇᕐᓂᐊᖅᑐᓯ ᐊᔾᔨᓐᖑᐊᓂ ᒪᒃᐱᒐᕐᒥ ᐊᓪᓕᕐᒥ.

 



1
 

 
 
ᖃᓄᑎᒋ ᑐᓴᒐᒃᓴᓂᒃ ᓄᐊᑦᓯᓐᓂᕐᒪᑕ? 

ᓯᕗᓪᓕᖅᐹᒥ ᖃᕆᑕᐅᔭᒃᑯᑦ ᓄᐊᑦᓯᑎᓪᓗᒋᑦ ᐃᓕᔭᐅᓚᐅᖅᓯᒪᔪᑦ ᕖᕝᕗᐊᕆ 2nd, 2012ᖑᑎᓪᓗᒍ. ᖃᕆᑕᐅᔭᒃᑯᑦ 
ᑐᓴᒐᒃᓴᑦ ᐱᔭᐅᓯᒪᓪᓗᑎᒃ ᐊᕐᕕᐊᓂ ᐊᖑᓇᓱᒃᑎᒥᑦ ᐊᐅᓪᓚᖅᓯᒪᔪᒥᑦ 60 ᑭᓛᒥᑐᔅᓄᑦ ᐅᖓᓯᒃᑎᒋᔪᒧᑦ ᑕᑯᓪᓗᓂ 

ᒪᕐᕉᖕᓂᒃ ᑐᒃᑑᖕᓂᒃ ᐱᒋᐊᕐᓗᒍ ᕖᕝᕗᐊᕆ 2nd, 2012 ᐃᓱᓕᓪᓗᒍ ᐅᒃᑐᕋᐅᑕᐅᓪᓗᓂ ᖃᐅᔨᓴᕈᑕᐅᔪᒃᑯᑦ ᑐᓴᒐᒃᓴᓂᒃ 

ᓄᐊᑦᓯᓂᐅᔪᖅ ᔮᓐᓄᐊᕆ 31st, 2013 ᐅᖓᑖᓂ 8690 ᑐᒃᑐᓚᐅᖅᑐᑦ ᐊᒻᒪ 4111ᓂᒃ ᑕᑯᓚᐅᖅᑐᑦ ᑎᑎᕋᖅᑕᐅᔪᑦ.  
ᑖᒃᑯᐊ ᐱᖃᓯᐅᔾᔨᓯᒪᖏᑦᑐᑦ ᑐᒃᑐᓂᒃ 90,000ᓂᒃ ᐅᓄᕐᓂᖃᖅᑐᓂᒃ ᑕᑯᔭᐅᓚᐅᖅᑐᓂᒃ ᖃᓂᒋᔭᖓᓂ ᐊᕐᕕᐊᑦ ᐄᑉᐳ 
2012ᖑᑎᓪᓗᒍ. 

 
ᐊᕐᕕᐊᓂ ᑕᐃᑦᓱᒪᓂ ᐅᒃᑐᕋᐅᑎᖃᕐᖢᑎᒃ ᖃᐅᔨᓴᐃᑎᓪᓗᒋᑦ ᐅᖓᑖᓂ 1788 ᐊᖑᔭᐅᓚᐅᖅᑐᑦ 
ᑎᑎᕋᖅᑕᐅᓚᐅᖅᑐᑦ; ᐊᖑᓇᓱᒃᑕᐅᓂᖓ ᐊᑯᓚᐃᓐᓂᖅᐹᖑᓚᐅᖅᑐᖅ ᑐᒃᑐ, ᐃᖃᓗᒃ ᐊᒻᒪ ᑎᖕᒥᐊᑦ ᒥᑏᑦ 
ᑲᖑᐃᓪᓗ.  2442ᓂᒃ ᑕᑯᓚᐅᖅᑐᑦ ᐱᖃᓯᐅᑎᓪᓗᒋᑦ 35 ᓇᓄᐃᑦ. 
 
ᐃᖃᓗᒃᑑᑦᑎᐊᕐᒥ ᐅᖓᑖᓂ 6489 ᐊᖑᔭᐅᔪᑦ ᑎᑎᕋᖅᑕᐅᓚᐅᖅᑐᑦ, ᐅᓄᕐᓂᖅᓴᐅᔪᑦ ᐱᔭᐅᓚᐅᖅᑐᑦ  ᐃᖃᓗᐃᑦ. 
ᐅᒥᖕᒪᑦ ᐱᔭᐅᖃᑦᑕᓚᐅᕐᒥᔪᑦ ᖃᓂᒋᔭᖏᓐᓃᑦᑐᑦ 200 ᐊᖑᔭᐅᓚᐅᖅᑐᑦ ᐊᕐᕌᒍᒥ. ᐃᖃᓗᒃᑑᑦᑎᐊᕐᒥᐅᑦ 
ᑎᑎᕋᓚᐅᖅᑐᑦ 1562 ᓂᒃ ᑕᑯᓚᐅᕐᓂᕋᕐᖢᑎᒃ, ᕿᓚᓗᒐᕐᓂᒡᓗ 191ᓂᒃ ᐊᒃᑑᕙ  2012ᖑᑎᓪᓗᒍ. 

 
ᓴᓂᑭᓗᐊᕐᒥ 413ᓂᒃ ᑎᑎᕋᓚᐅᖅᑐᑦ ᐊᖑᔭᐅᔪᓂᒃ. ᐃᖃᓗᒃ, ᓇᑦᑎᖅ, ᒥᑎᖅ ᐊᒻᒪ ᒪᓐᓂᖏᑦ ᐱᔭᐅᓂᖅᐹᖑᓪᓗᑎᒃ,. 
ᓴᓂᑭᓗᐊᕐᒥ ᑕᑯᔭᐅᔪᑦ 107ᖑᓚᐅᖅᑐᑦ ᓂᕐᔪᑎᑦ ᐊᕐᕌᒍᒥ.

ᓇᓄᐃᑦ ᐊᒃᑕᕐᕕᖕᒦᑦᑐᑦ ᐊᕐᕕᐊᑦ ᖃᓂᕆᔭᖓᓂ 
 
 
 
ᑲᓄᑎᒋ ᐊᑑᑎᖃᖅᑎᒋᕙᑦ ᖃᕆᑕᐅᔭᒃᑯᑦ ᑐᓴᒐᒃᓴᑦ? 

 
ᐱᒋᐊᕐᓂᖓᓂ ᕿᒥᕐᕈᓇᒃᑕᐅᓂᖏᑦ ᑐᓴᒐᒃᓴᑦ ᓄᐊᑕᐅᓯᒪᔪᑦ ᐊᒻᒪ ᓇᐅᑦᑎᖅᓱᐊᕆᔭᐅᔪᑦ ᐅᒪᔪᑦ ᓇᓗᓇᐃᖅᓯᕗᑦ 
ᑐᓴᒐᒃᓴᑦ ᓄᐊᑕᐅᓂᕆᕙᒃᑕᖏᓐᓄᑦ ᐱᐅᓯᖓ ᐊᑐᖅᑕᐅᔪᓐᓇᕐᓂᐊᖅᑐᑦ ᐅᒪᔪᓄᑦ ᒥᐊᓂᖅᓯᔨᐅᔪᓄᑦ ᐃᑲᔪᖅᓯᓗᑎᒃ 
ᐅᑯᓂᖓ: 

 
• ᓇᓗᓇᐃᖅᓯᓂᖅ ᐊᖑᓇᓱᒃᑕᐅᓪᓗᐊᑕᖅᑐᓂᒃ ᐊᑐᓂ ᐱᖓᓱᓂ ᓄᓇᓕᐅᔪᓂ; 
• ᕿᒥᕐᕈᓇᒃᑕᐅᓗᑎᒃ ᐊᕐᕌᒍᒥ ᐊᓯᔾᔨᖅᐸᓪᓕᐊᓂᖏᑦ ᓂᕐᔪᑎᑦ ᖃᓄᐃᓐᓂᕆᔭᖏᑦ; 
• ᓇᓗᓇᐃᖅᑕᐅᓗᑎᒃ ᐊᕐᕌᒍᒥ ᓇᔪᒐᐅᕙᒃᑐᑦ ᐊᑐᖅᑕᐅᕙᒃᑐᑦ ᓂᕐᔪᑎᓄᑦ ᓂᕈᐊᖅᑕᐅᓯᒪᔪᓄᑦ; 
• ᒥᒃᓴᐅᓴᒃᓯᔪᓐᓇᖅᓯᓗᑎᒃ ᑲᑎᓐᖓᔪᓂᒃ ᐅᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᒃᓂ ᐊᑐᕐᓗᑎᒃ ᓄᓇᓕᖕᓂ ᐊᒻᒪ 

ᓂᕐᔪᑎᓂᒃ ᓄᓇᓕᖕᓄᑦ ᐊᑐᖅᑕᐅᕙᒃᑐᓂᒃ; ᐊᒻᒪ 
• ᓇᓗᓇᐃᖅᓯᓗᑎᒃ ᐊᖅᑯᓵᖅᑕᖅᑕᖏᓐᓂᒃ ᓂᕐᔪᑎᑦ. 

 
ᐊᒻᒪᓗ, ᑎᒍᒥᐊᒐᐅᑉ ᖃᕆᑕᐅᔭᖑᐅᑉ ᐃᓗᓕᖓ ᐊᓯᔾᔨᖅᑕᐅᔪᓐᓇᖅᑐᖅ ᓄᐊᑦᓯᔪᓐᓇᕐᓂᐊᕐᒪᑦ ᑐᓴᒐᒃᓴᒃᑲᓐᓂᕐᓂᒃ 
ᐊᑐᖅᑕᐅᔪᓐᓇᕐᓂᐊᖅᑐᓂᒃ ᐱᔾᔪᑎᐅᔪᓂᒃ ᓄᓇᓕᖕᓂ.  ᑐᓴᒐᒃᓴᑦ ᖃᕆᑕᐅᔭᒃᑯᑦ ᓄᐊᑕᐅᔪᑦ ᑭᐅᓯᔾᔪᑕᐅᓗᑎᒃ 
ᑭᓇᒃᑯᑐᐃᓐᓇᐃᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓱᒫᓗᒍᑎᖏᓐᓄᑦ ᓇᓄᖃᖅᑐᓄᑦ ᓄᓇᓕᐅᔪᓄᑦ (ᑕᑯᓗᒍ ᐊᔾᓕᔨᓐᖑᐊᖅ 
ᖁᓛᓂ); ᐅᕝᕙᓗ ᑐᒃᑐᑦ ᐊᖅᑯᓵᖅᑕᖅᑕᖏᑦ ᐊᒻᒪ ᓄᕐᕆᐅᕐᕕᖏᑦ ᓴᐳᒥᔭᐅᓯᒪᒐᔭᖅᐳᑦ ᓄᓇᐅᑉ ᐊᑐᖅᑕᐅᓂᒃᓴᖓᓄᑦ 
ᐸᕐᓇᐅᑎᓕᐅᖅᑎᓪᓗᒋᑦ.  ᐊᖑᓇᓱᒃᑎᑦ ᐊᑐᕈᓐᓇᕋᔭᖅᑐᑦ ᑎᒍᒥᐊᒐᕐᒥᒃ ᖃᕆᑕᐅᔭᕐᒥᒃ ᐃᓕᐅᖅᑲᐃᓗᑎᒃ 
ᐊᓯᔾᔨᖅᐸᓪᓕᐊᓂᖏᓐᓂᒃ ᓂᕐᔪᑎᑦ ᐊᑯᓂᐅᔪᖅ ᐊᓂᒍᖅᐸᓪᓕᐊᑎᓪᓗᒍ, ᐅᒃᑐᕈᑎᒋᓗᒍ ᐅᓄᖅᓯᕙᓪᓕᐊᒃᐸᑕ ᐊᒡᖤᐃᑦ 
ᐅᕝᕙᓗ ᐊᒪᕈᐃᑦ; ᐊᓯᔾᔨᖅᐸᑕᓗ ᓂᕐᔪᑎᑦ ᐅᓄᕐᓂᕆᔭᖏᑦ, ᐱᖃᓯᐅᑎᓪᓗᒋᑦ ᑎᑎᕋᖅᑕᐅᕙᓪᓕᐊᓕᕐᓗᑎᒃ 
ᐋᓐᓂᐊᖃᖅᑐᑦ ᓂᕐᔪᑎᑦ; ᐊᒻᒪ ᐊᓯᔾᔨᖅᐸᓪᓕᐊᓂᖏᑦ ᓂᕐᔪᑎᑦ ᓇᔪᒐᖏᑦ ᐊᒻᒪ ᓯᑯᑉ ᐊᓯᔾᔨᖅᐸᓪᓕᐊᓂᕆᔭᖓ.  

 
ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᖑᔪᖅ ᐊᒻᒪ ᐊᖑᔭᐅᔪᓄᒃ ᑐᓴᒐᒃᓴᑦ ᓄᐊᑕᐅᔪᑦ, 
ᐱᖃᓯᐅᔾᔨᓯᒪᓂᐊᖅᑐᑦ ᐊᑐᖅᑕᐅᒐᔪᒃᑐᒥᒃ ᓂᐱᓕᐅᖅᓯᒪᔪᒥᒃ, ᐃᑲᔪᖅᓯᔪᓐᓇᕐᓂᐊᕐᒪᑦ ᐃᓄᐃᑦ ᖃᐅᔨᒪᔭᑐᖃᖓᑦ 
ᓂᐱᓕᐅᖅᑕᐅᖁᓪᓗᒍ ᐊᒻᒪ ᐊᓯᔾᔨᖅᐸᓪᓕᐊᓂᖏᑦ ᐊᖑᓇᓱᖕᓂᐅᑉ.  ᑕᐃᒪᐃᑦᑐᑦ ᑐᓴᒐᒃᓴᑦ ᐱᒻᒪᕆᐅᒐᔭᖅᑐᑦ ᓯᕗᓂᒃᓴᒥ 
ᓄᓇᒧᑦ ᐊᖏᖃᑎᒌᒐᓱᐊᕈᑎᖃᓕᖅᐸᑕ, ᐊᕙᑎᐅᑉ ᕿᒥᕐᕈᓇᒃᑕᐅᓂᖓᓄᑦ, ᓄᓇᒥᐅᑕᓪᓗ ᕿᓂᖅᑕᐅᓂᖏᓐᓄᑦ 
ᐱᔾᔪᑎᖃᓕᖅᑎᓪᓗᒋᑦ, ᐊᒻᒪ ᓄᓇᒧᑦ ᐊᑐᖅᑕᐅᓂᒃᓴᖓᓄᑦ ᐸᕐᓇᐅᑎᖃᓕᖅᑎᓪᓗᒋᑦ ᐊᒻᒪ ᐱᕙᓪᓕᐊᑎᑦᓯᑎᓪᓗᒋᑦ. 

 
 



1
 

ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᖑᔪᖅ ᐱᒻᒪᕆᐅᕗᖅ ᒐᕙᒪᒃᑯᑦ ᐱᓕᕆᕝᕕᖓᑦ ᐊᒻᒪ 
ᐊᐅᓚᑦᓯᔨᐅᖃᑕᐅᔪᑦ ᑭᐅᔪᓐᓇᖃᑦᑕᕐᓂᐊᕐᒪᑕ ᓄᓇᕐᔪᐊᕐᒥ ᖃᓄᐃᓐᓂᕆᐅᔭᔪᓄᑦ ᐊᒻᒪ ᐱᔾᔪᑎᒃᓴᖃᕐᓗᑎᒃ 
ᐊᐅᓚᑦᓯᔾᔪᑎᐅᔪᓄᑦ ᐱᐅᓯᐅᔪᑦ ᐱᓪᓗᒋᑦ ᐊᒻᒪ ᓄᑖᑦ ᒥᐊᓂᖅᓯᔾᔪᑎᐅᔪᑦ.  ᐱᔾᔪᑎᒋᓪᓗᒍ ᖃᕆᑕᐅᔭᒃᑯᑦ ᑐᓴᒐᒃᓴᖅ 
ᐊᑐᐃᓐᓇᐅᓂᖓᓄᑦ ᐃᕐᖐᓐᓇᖅ ᐃᓕᔭᐅᑐᐊᕈᓂ ᖃᕆᑕᐅᔭᒧᑦ ᐊᑐᖅᑕᐅᔪᓐᓇᖅᑐᖅ ᓄᓇᕗᑦ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ ᐅᓪᓗᒥᓂᓴᐅᓗᑎᒃ ᑐᓴᒐᒃᓴᑦ ᐃᑲᔪᖅᓯᓂᖃᕈᓐᓇᕋᔭᕐᒪᑦ ᐃᓱᒪᓕᐅᕋᓱᐊᖅᑎᓪᓗᒋᑦ. 

ᐱᒻᒪᕆᐅᓂᖅᐹᖑᔪᖅ, ᐱᐅᓯᕆᔭᖓ ᖃᕆᑕᐅᔭᒃᑯᑦ ᑐᓴᒐᒃᓴᓂᒃ ᓄᐊᑦᓯᓗᓂ ᐃᓄᐃᑦ ᓄᐊᑦᓯᔪᓐᓇᕋᔭᕐᒪᑕ 
ᖃᐅᔨᒪᔭᖏᓐᓂᒃ ᐊᒻᒪ ᖃᐅᔨᒪᓂᕆᔭᖏᑦ ᐃᓕᖅᑯᓯᖓᓪᓗ ᑭᖑᕚᖏᓐᓄᐊᖃᖅᑲᕐᓗᑎᒃ; ᓄᐊᑦᓯᖁᓪᓗᒋᑦ 
ᑭᖑᓂᑦᑎᓐᓂ ᐊᑐᖅᑕᐅᕙᓚᐅᖅᑐᓄᑦ ᑐᓴᒐᒃᓴᓂᒃ ᐊᑐᖅᑕᐅᓂᐊᕐᒪᑕ ᓯᕗᓂᒃᓴᒥ ᑭᖑᕚᕆᓂᐊᖅᑕᑦᑎᓐᓄᑦ ᒪᒃᑯᒃᑯᑦ 
ᓴᐳᒻᒥᒡᓯᕈᓐᓇᖅᓯᖁᓪᓗᒋᑦ ᓂᕐᔪᑎᓂᒃ ᐊᒻᒪ ᑕᑯᒃᓴᐅᑎᑦᓯᓗᑕ ᒪᒃᑯᒃᑐᓄᑦ ᓄᓇᓕᖕᓂ ᐃᓄᐃᑦ ᐃᓕᖅᑯᓯᖏᑦ 
ᐊᓐᓂᕆᔭᐅᓂᖏᓐᓂᒃ ᐊᒻᒪᐅᐱᒋᔭᐅᓂᖏᓐᓂᒃ ᐱᓪᓗᒍ ᐊᖑᓇᓱᒃᑎᐅᔪᑦ ᓄᐊᑦᓯᖕᒪᑕ ᑐᓴᒐᒃᓴᓂᒃ ᖃᕆᑕᐅᔭᒃᑯᑦ 
ᐊᑐᖅᑕᐅᓂᐊᖅᑐᓂᒃ ᐅᒪᔪᑦ ᒥᐊᓂᕆᔭᐅᔾᔪᑎᒃᓴᖏᓐᓄᑦ ᓄᓇᓕᖕᓂ, ᐊᒡᒍᖅᑐᖅᓯᒪᓂᕐᒥ ᐊᒻᒪ ᓄᓇᕗᑦ ᐃᓗᐊᓂ. 
 
ᑐᓴᕋᓱᐊᕐᓂᕐᒧᑦ ᐅᐸᓗᖓᐃᔭᐅᑎᖃᓚᐅᖅᐸᑦ? 

 
ᓄᓇᕗᑦ ᐅᒪᔪᓕᕆᔨᕐᔪᐊᐅᑦ ᑲᑎᒪᔨᖏᑦ ᐃᓕᓴᖅᓯᕗᑦ ᓇᓗᓇᐃᖏᑦᑎᐊᖅᑐᓂᒃ, ᑭᖑᕙᖅᓯᒪᖏᑦᑐᓂᒃ, 
ᒪᑐᐃᖓᑦᑎᐊᖅᑐᑎᒍᓪᓗ ᑐᓴᐅᒪᖃᑎᒌᒋᐊᖃᕐᒪᑕ ᓄᓇᓕᐅᔪᑦ ᐊᖑᓇᓱᒃᑎᐅᔪᓪᓗ, ᐊᒻᒪ ᐊᓯᖏᑦ ᐅᒪᔪᓂᒃ 
ᒥᐊᓂᖅᓯᔨᐅᔪᑦ ᐱᓕᕆᕝᕕᒋᔭᖏᑦ ᐱᒻᒪᕆᐅᕗᖅ ᑕᒪᓐᓇ ᓯᕗᒧᐊᑦᑎᐊᖁᓪᓗᒍ ᖃᐅᔨᓴᐃᓂᐅᔪᖅ.  ᑕᕝᕗᖓ 
ᐃᓱᓕᓪᓗᒍ ᑐᓴᐅᒪᖃᑦᑕᐅᑎᓂᕐᒧᑦ ᐅᐸᓗᖓᐃᔭᐅᑎ ᓴᓇᔭᐅᓚᐅᖅᑐᖅ ᐅᑯᓂᖓ ᐱᖃᓯᐅᔾᔨᓯᒪᓪᓗᓂ: 

 
• ᒪᑐᐃᖓᑦᑎᐊᖅᑐᒃᑯᑦ ᑐᓴᐅᒪᖃᑎᒌᑦᓯᐊᖁᓪᓗᒋᑦ ᓄᓇᓕᐅᔪᑦ ᐃᓚᐅᔪᑦ ᐊᒻᒪ ᐊᐅᓚᑦᓯᔨᐅᖃᑕᐅᔪᑦ; 
• ᓴᓇᓗᑎᒃ ᐊᒻᒪ ᐊᐅᓪᓚᖅᑎᑦᓯᖃᑦᑕᕐᓗᑎᒃ ᑕᖅᑭᑕᒫᖅᓯᐅᑎᓂᒃ ᐱᕙᓪᓕᐊᔪᓂᒃ ᐃᓚᐅᔪᓄᑦ ᓄᓇᓕᐅᔪᓄᑦ ᐊᒻᒪ 

ᐊᕐᕌᒍ ᑎᓴᒪᐃᕋᖃᑦᑕᕐᓗᒍ ᑐᓴᒐᒃᓴᓂᒃ ᑐᓂᓯᖃᑦᑕᕐᓗᑎᒃ ᐊᐅᓚᑦᓯᔨᐅᖃᑕᐅᔪᓄᑦ; 
• ᓴᓇᓗᑎᒃ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖕᒥᒃ ᓄᓇᓕᖕᓂ ᐅᒪᔪᓂᒃ ᖃᐅᔨᓴᐃᓂᖃᖅᑐᑎᓄᑦ ᐃᓗᓕᖃᕐᓗᑎᒃ 

ᑐᓴᒐᓴᒃᓂ ᐅᒃᑐᕋᐅᑎᖃᕐᖢᑎᒃ ᖃᐅᔨᓴᐃᓂᖏᓐᓂᒃ, ᐱᖃᓯᐅᑎᓗᒋᑦ ᐊᐱᖅᑯᑕᐅᒐᔪᒃᑐᑦ; ᐊᒻᒪᓗ 
• ᑲᑎᒪᖃᑎᒋᓗᒋᑦ ᐃᓕᓐᓂᐊᓯᓐᓈᓪᓗ ᑲᑎᒪᓗᑎᒃ (ᓇᓗᓇᐃᖅᑕᐅᓯᒪᕗᑦ ᐊᑖᓂ). 

 
ᕿᑎᕋᖅᑎᓪᓗᒍ ᑲᑎᒪᓂᖅ - ᔫᓂᒥ ᔪᓚᐃᒥᓗ 2012ᒥ, ᑲᑎᒪᖃᑎᖃᓚᐅᖅᑐᑦ ᐱᖓᓱᓂᒃ ᓄᓇᓕᐅᔪᓂᒃ 
ᐃᓚᐅᖃᑕᐅᔪᓂᒃ ᑐᓴᕋᓱᐊᕐᓂᖃᕐᖢᑎᒃ. ᑐᓴᕋᓱᐊᕈᑎᑦ ᑕᑕᑎᕆᐊᓕᑦ ᑕᑕᖅᑕᐅᓚᐅᖅᑐᑦ; ᑭᓯᐊᓂᓕ ᐅᒃᑐᕋᐅᑕᐅᔪᖅ 
ᖃᐅᔨᓴᕈᑎᐅᔪᖅ ᐅᖃᑕᐅᑦᓯᐊᓚᐅᖅᑐᑦ ᑲᑎᒪᔭᖅᑐᖃᑕᐅᔪᓄᑦ.  ᐊᖑᓇᓱᒃᑎᑦ ᐊᒻᒪ ᖃᕆᑕᐅᔭᒧᑦ ᓇᕿᑦᑕᐃᔨᑦ 
ᖁᕕᐊᓱᓚᐅᖅᑐᑦ ᐃᓚᒋᔭᐅᓂᐊᕐᓂᖏᓐᓂᒃ ᖃᐅᔨᓴᐃᔪᓄᑦ, ᖃᐅᔨᓚᐅᖅᑐᓪᓗ ᐱᓕᕆᐊᖑᔪᖅ ᑐᓴᕈᒥᓇᕐᓂᖓᓂᒃ, 
ᐊᒃᐱᕈᓱᒃᑐᓪᓗ ᐃᖅᑲᓇᐃᔭᕐᓂᕆᔭᖓᑦ ᐊᑑᑎᖃᕐᓂᐊᕐᓂᖓᓂᒃ ᓄᓇᖕᓂ. 

 
ᐱᔭᕇᖅᑎᓪᓗᒋᑦ ᑲᑎᒪᓂᖅ - ᑲᑎᒪᖃᑎᒌᓚᐅᖅᑐᑦ ᓄᕕᐱᕆᒥ ᑎᓯᐱᕆᒥᓗ 2012ᒥ.  ᑕᐃᑦᓱᒪᓂ ᑲᑎᒪᓂᖃᖅᑎᓪᓗᒋᑦ 
ᖃᐅᔨᔭᐅᔪᑦ ᓴᖅᑭᑕᐅᓚᐅᖅᑐᑦ, ᑐᕋᓱᐊᕐᓂᖃᓚᐅᖅᑐᓪᓗ ᐊᒻᒪ ᑐᓴᕆᐊᕈᑕᐅᔪᑦ ᓄᐊᑕᐅᓚᐅᖅᑐᑦ ᓯᕗᓂᒃᓴᒥ 
ᐊᑐᒐᒃᓴᐅᓂᐊᐅᕐᓗᑎᒃ.  ᐊᒻᒪ ᑲᑎᒪᔭᖅᑐᖃᑕᐅᓯᒪᔪᓂᑦ ᑐᓴᖅᑕᐅᔪᑦ ᓇᓚᒎᑦᓯᐊᓚᐅᖅᑐᑦ. ᐃᓘᓐᓇᖏᑦ ᐊᖑᓇᒃᑐᑦ 
ᐊᒻᒪ ᖃᕆᑕᐅᔭᕐᒧᑦ ᓇᕿᑦᑕᐃᔨᑦ ᐅᖃᓚᐅᖅᑐᑦ ᐃᓚᐅᖏᓐᓇᕐᓂᐊᕐᓂᖏᓐᓂᒃ ᓄᓇᓕᖕᓂ ᐅᒪᔪᓂᒃ 
ᓇᐅᑦᑎᖅᓱᐊᖃᕐᓂᒃᑯᑦ ᖃᐅᔨᓴᐃᓂᖃᖅᑎᓪᓗᒋᑦ ᓄᐊᑦᓯᓂᖓᑦ ᐅᖓᕙᕆᐊᖅᑕᐅᓐᓂᖅᐸᑦ. 

 
ᐃᓄᓕᒫᖅᑎᑦᓯᓗᑎᒃ ᑲᑎᒪᓂᖅ -  
– ᐃᓄᓕᒫᖅᑎᑦᓯᓪᓗᑎᒃ ᑲᑎᒪᑎᑦᓯᓚᐅᖅᑐᑦ ᓄᓇᓕᖕᓂ ᐃᓘᓐᓇᖏᓐᓂ ᐃᓚᐅᔪᓂ ᐊᖑᓴ)ᒃᑎᓪᓗ ᑲᑎᒪᖃᑎᒋᔭᐅᓪᓗᑎᒃ 
ᓄᕕᐱᕆ/ᑎᓯᐱᕆ 2012ᒥ.  ᓄᓇᓕᐅᔪᑦ ᑕᑯᑎᑕᐅᓚᐅᖅᑐᑦ ᓇᐃᓈᖅᓯᒪᔪᒥᒃ ᖃᐅᔨᓴᖁᑕᐅᔪᒪᔪᒥᒃ ᐱᖃᓯᐅᑎᓪᓗᒍ 
ᐱᒋᐊᕐᓂᖓᓂ ᑐᓴᒐᒃᓴᑦ ᓄᐊᑕᐅᓂᑯᑦ ᐊᒻᒪ ᐊᐱᕆᔭᐅᓚᐅᖅᑐᑦ ᐅᖃᐅᓯᒃᓴᖃᕐᒪᖔᑕ ᖃᓄᐃᓕᖁᔨᖕᒪᖔᑕᓗ 
ᓄᓇᓕᖕᓂ − ᐅᒪᔪᓂᒃ ᓇᐅᑦᑎᖅᓱᐊᖃᓂᑉᕐᒧᑦ.  ᑲᑎᒪᓂᐅᔪᑦ ᐅᐸᒃᑕᐅᑦᓯᐊᓚᐅᖅᑐᑦ ᐊᒻᒪ 
ᐃᑲᔪᖅᑐᖅᑕᐅᑦᓯᐊᓚᐅᖅᑐᖅ ᐱᓕᕆᐊᒃᓴᖅ ᓴᓐᖏᔪᒥᒃ. 

 
ᐊᐅᓚᑦᓯᔨᐅᖃᑎᒌᑦ ᐃᓕᓐᓂᐊᓯᓐᓈᑦ ᑲᑎᒪᓂᖓᑦ - ᒫᔾᔨ 2013ᒥ,  

 ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓕᓐᓂᐊᓯᓐᓈᑦ ᑲᑎᒪᑎᑦᓯᓚᐅᖅᑐᑦ ᐃᖃᓗᖕᓂ. ᓄᓇᓕᖕᓂᖔᓚᐅᖅᑐᑎᑦ 
ᐊᕐᕕᐊᓂᑦ ᐊᒻᒪ ᐃᖃᓗᒃᑑᑦᓯᐊᕐᒥ, ᐊᒻᒪ ᑭᒡᒐᖅᑐᖅᑎᖃᓚᐅᖅᑐᑦ ᐊᕐᕕᐊᑦ ᐊᒻᒪ ᐃᖃᓗᒃᑑᑦᑎᐊᕐᒥᐅᑦ 
ᐊᖑᓇᓱᒃᑐᓕᕆᔨᖏᑦ. ᐃᓚᒋᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓂᓐᖔᖅᑐᑦ, ᒥᓐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ, 
 



11 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐅᑭᐅᖅᑕᖅᑐᕐᒥ ᑲᓇᑕᒥ, 
ᐊᕙᑎᓕᕆᔨᒃᑯᑦ ᑲᓇᑕᒥ, ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᕐᔪᐊᕐᒥ ᓂᕐᔪᑎᓄᑦ ᑮᓇᐅᔭᖃᖅᑎᑦᓯᔨᑦ, IMG− Golder ᐊᒻᒪ 
Norcea ᑎᒥᖓ ᓇᔫᑎᓚᐅᕐᒥᔪᑦ ᑲᑎᒪᔪᓄᑦ.

ᑐᕌᒐᒃᓴᓪᓗᐊᑕᖏᑦ ᐃᓕᓐᓂᐊᓯᓐᓈᑦ ᑲᑎᒪᓂᐅᑉ ᓴᖅᑭᑕᐅᖁᓪᓗᒋᑦ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᓂᕐᒧᑦ 
ᐱᓕᕆᐊᖅ ᐅᒃᑐᕋᐅᑕᐅᓗᓂ ᖃᐅᔨᓴᕈᑕᐅᔪᖅ ᐊᐅᓚᑦᓯᔨᐅᖃᑕᐅᔪᓄᑦ ᓴᖅᑭᑕᐅᓪᓗᑎᒃ; ᖃᐅᔨᒋᐊᕐᕕᐅᓪᓗᑎᒃ 
ᑐᓐᖓᕕᐅᓂᐊᖅᑐᓂᒃ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ; ᐊᒻᒪ ᐅᖃᐅᑕᐅᖁᓪᓗᒋᑦ ᖃᓄᖅ ᑲᑐᔾᔭᐅᓗᓂ 
ᐱᓕᕆᔭᐅᔪᓐᓇᕋᔭᕐᒪᖓᑦ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᖑᔪᖅ ᐊᑐᖅᑕᐅᑦᑎᐊᖁᓪᓗᒍ 
ᐃᓘᓐᓇᖏᓐᓄᑦ ᐊᐅᓚᑦᓯᔨᐅᖃᑎᒌᖑᔪᓄᑦ. 

 
ᐃᓕᓐᓂᐊᓯᓐᓈᑦ ᑲᑎᒪᓂᐅᔪᖅ ᓯᕗᒧᐊᑦᑎᐊᕐᓂᖃᓚᐅᖅᑐᖅ.  ᐃᓘᓐᓇᖏᓪᓗ ᐊᐅᓚᑦᓯᔨᐅᖃᑕᐅᔪᑦ ᓇᔫᑎᔪᑦ 
ᑲᑎᒪᔪᓄᑦ ᓇᓗᓇᐃᖅᓯᓚᐅᖅᑐᑦ ᐃᑲᔪᖅᑐᐃᓂᖓᓐᓂᒃ ᑲᔪᓯᖁᓪᓗᒍ ᐱᓕᕆᐊᖑᔪᖅ ᐊᒻᒪ ᐅᓄᖅᑐᑦ ᑎᒥᐅᔪᑦ 
ᑕᑯᓚᐅᖅᑐᑦ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᖑᔪᖅ ᐊᑐᖅᑕᐅᔪᓐᓇᕐᒪᑦ ᓄᓇᓕᖕᓂ ᐊᓯᖏᓐᓂᒃ 
ᓇᐅᑦᑎᖅᓱᐊᖃᕐᓗᑎᒃ ᓄᓇᕗᒥ ᐱᓕᕆᐊᖑᔪᖅ ᓯᐊᒻᒪᒃᑎᖅᑕᐅᖁᓪᓗᒍ ᐊᓯᖏᓐᓄᑦ ᓄᓇᓕᐅᔪᓄᑦ (ᐃᓕᓐᓂᐊᓯᓐᓈᑦ 
ᑲᑎᒪᑎᓪᓗᒋᑦ ᑲᑎᒪᔾᔪᑎᕕᓂᖏᑦ ᐊᑐᐃᓐᓇᐅᔪᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ). 

 

  
ᑲᑎᒪᔭᖅᑐᖃᑕᐅᓯᒪᔪᑦ ᐊᐅᓚᑦᓯᔨᐅᖃᑎᒌᑦ ᐃᓕᓐᓂᐊᓯᓐᓈᑦ ᑲᑎᒪᑎᓪᓗᒋᑦ ᐃᖃᓗᖕᓂ 

 
 
 
 

“ᐊᖑᓇᓱᒃᑎᑦ ᐊᑑᑎᖃᕐᓂᖅᐹᖑᕗᑦ ᐃᔨᒋᔭᐅᓪᓗᑎᒃ ᓯᐅᑎᒋᔭᐅᓪᓗᑎᒡᓗ ᐊᐅᓪᓚᖅᓯᒪᑎᓪᓗᒋᑦ ᓄᓇᒥ 
ᐱᓪᓗᒋᑦ ᐅᒪᔪᑦ ᒥᐊᓂᕆᔭᐅᓂᖏᑦ.  ᑕᒪᑐᒧᖓ ᐱᓕᕆᐊᖑᔪᖅ ᐊᑑᑎᖃᓪᓚᕆᒃᑐᖅ ᐱᓪᓗᒍ 

ᓇᓗᓇᐃᖅᓯᓂᐊᖅᑐᖅ ᖃᐅᔨᒪᓂᕆᔭᐅᔪᓂᒃ ᐊᒻᒪ ᑐᓐᖓᕕᖃᕐᓂᐊᖅᑐᖅ ᑕᐃᒃᑯᓂᖓ ᖃᐅᔨᒪᔪᒻᒪᕆᐅᔪᓂᒃ" 
ᐸᐅᓪ ᐃᕐᖓᐅᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ

ᖃᓄᐃᑦᑐᓂᒃ ᑐᓴᖅᓯᒪᓕᖅᐸᑦ? 
 
ᐅᒃᑐᕋᐅᑎᖃᕐᖢᑎᒃ ᖃᐅᔨᓴᐃᔾᔪᑎᒧᑦ ᑐᓴᕋᓱᐊᖅᑎᓪᓗᒋᑦ ᐊᖑᓇᓱᒃᑎᓂᑦ ᐊᒻᒪ ᓄᓇᓕᖕᓂᕐᒥᐅᑕᐅᔪᓂᑦ ᑐᓴᖅᑕᖏᑦ 
ᓇᓚᒎᑦᑎᐊᓚᐅᖅᑐᑦ. 
 

• 100%ᖏ ᐊᖑᓇᓱᒃᑎᑦ ᐊᒻᒪ ᖃᕆᑕᐅᔭᒧᑦ ᓇᕿᑦᑕᐃᓕᑦ ᒫᓐᓇᐅᔪᖅ ᐃᓚᐅᔪᑦ ᖃᐅᔨᓴᐃᓂᕐᒧᑦ 
ᐃᓚᐅᖏᓐᓇᕈᒪᒐᔭᖅᑐᑦ ᐱᓕᕆᖃᑕᐅᓗᑎᒃ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᓂᕐᒧᑦ ᐱᓕᕆᐊᖅ 
ᐅᖓᕙᕆᐊᖅᑕᐅᒃᐸᑦ. 

• ᐃᓘᓐᓇᖏᑦ ᓄᓇᓕᐅᔪᑦ ᐊᖑᓇᓱᒃᑎᖃᐅᕐᒪᑕ ᐃᓚᐅᔪᒪᔪᓂᒃ ᐊᒡᒋᖅᑐᒥ ᖃᐅᔨᓴᐃᓂᖃᓕᖅᐸᑕ ᓄᓇᓕᖕᓂ 
ᐅᒪᔪᓂᒃ ᓇᐅᑦᑎᖅᓱᐊᖃᓂᕐᒧᑦ ᐱᓕᕆᐊᒥᒃ. 

• ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ ᐱᖓᓱᓂ ᐃᓚᐅᔪᓂ ᓄᓇᓕᐅᔪᓂ ᐃᑲᔪᖅᑐᐃᑦᑎᐊᖅᑐᑦ 
ᐱᓕᕆᐊᖅ ᑲᔪᓯᖁᔭᐅᓪᓗᓂ. 

• ᐃᓚᐅᔪᑦ ᐃᑲᔪᖅᑐᐃᖏᓐᓇᑦᑎᐊᖅᑐᑦ ᐱᐅᓯᒋᐊᖅᑕᐅᖁᓪᓗᒍ ᐅᖃᐅᔾᔨᒋᐊᖏᓐᓇᖅᑐᑦ ᖃᕆᐅᔭᒧᑦ 
ᐊᑐᒐᒃᓴᑦ ᐊᒻᒪ ᑐᓴᐅᒪᑎᑦᓯᔾᔪᑎᑦ ᐊᒻᒪ ᐱᓕᕆᐊᖅ ᐊᐅᓚᑕᐅᓂᖓᓗᑦ 

• ᐃᓘᓐᓇᖏᑦ ᐃᓚᐅᓚᐅᖅᑐᑦ ᐊᒻᒪᐊ ᐅᓚᑦᓯᔨᐅᖃᑕᐅᔪᑦ ᐃᓕᓐᓂᐊᓯᓐᓈᑦ ᑲᑎᒪᑎᓪᓗᒋᑦ 
ᐅᖃᖅᑐᐃᓐᓇᐅᓚᐅᖅᑐᑦ ᐱᓕᕆᐊᖑᔪᖅ ᑲᔪᓯᖁᔭᐅᓪᓗᓂ ᐊᒻᒪ ᐅᒃᑐᕋᐅᑎᓂᒃ ᐅᓄᖅᑐᓂᒃ ᐊᑐᓚᐅᖅᑐᑦ 
ᑐᓴᒐᒃᓴᑦ ᓄᐊᑕᐅᔪᑦ ᐊᑐᖅᑕᐅᔪᓐᓇᕐᓂᖏᓐᓂᒃ ᐱᓕᕆᐊᒥᑦ ᓴᖅᑭᑦᑐᑦ ᐃᑲᔪᖅᓯᒐᔭᕐᓂᖏᓐᓂᒡᓗ 
ᓄᓇᓕᐅᔪᓂᒃ ᐊᒻᒪ ᐊᐅᓚᑦᓯᐅᖃᑎᒌᑦ ᒥᐊᓂᖅᓯᖓᓱᐊᖅᑎᓪᓗᒋᑦ.  ᐊᑖᓂ ᐃᒪᐃᑦᑐᑦ ᐅᖃᐅᑕᐅᓚᐅᖅᑐᑦ  
ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᓂᕐᒧᑦ ᐱᓕᕆᐊᖅ ᐅᖃᐅᑕᐅᓪᓗᓂ ᑲᑎᒪᖃᑕᐅᔪᓂᑦ. 

 
 

“We are  
“ᐅᕙᑦᑎᓐᓂᑦ ᑐᓴᖅᑕᐅᔪᑦ ᐱᒻᒪᕆᐅᕗᑦ ᑭᖑᕚᕆᓂᐊᖅᑕᑦᑎᓐᓄᑦ 

 
 
 
 
 
 
 
“ ᑲᒪᓇᖅᑐᖅ ᐊᑕᐅᓯᑯᓗᒃ 
ᐊᓯᕈᐃᔪᓐᓇᕐᒪᑦ ᓄᓇᓕᖕᓂ 

ᐊᒻᒪ ᓯᕗᓂᒃᓴᖓᓄᑦ 
ᐊᖑᓇᓱᒃᑎᖁᑎᑦᑕ” 

 

“ᐊᓯᔾᔨᖅᓯᔪᓐᓇᖅᑐᒍᑦ 
ᑐᓴᒐᒃᓴᖃᕐᓂᐊᓕᕋᑦᑕ 

ᐱᔭᐅᕙᒃᑐᓂᒃ ᐊᖑᓇᓱᒃᑎᓂᑦ” 

“ᐃᓚᐅᔪᒍᑦ ᖃᐅᔨᓴᐃᓂᖅ 
ᐱᐅᓯᒋᐊᖅᑎᑦᓯᓂᐊᕐᒪᑦ 

ᑐᑭᕙᓪᓕᖅᑎᑦᓯᓗᓂ ᓂᕐᔪᑎᓂᒃ” 

“ ᑲᒪᓇᖅᑐᖅ ᐊᑕᐅᓯᑯᓗᒃ 
ᐊᓯᕈᐃᔪᓐᓇᕐᒪᑦ ᓄᓇᓕᖕᓂ 

ᐊᒻᒪ ᓯᕗᓂᒃᓴᖓᓄᑦ 
ᐊᖑᓇᓱᒃᑎᖁᑎᑦᑕ” 

 “ᐅᕙᑦᑎᓐᓂᑦ ᑐᓴᖅᑕᐅᔪᑦ 
ᐱᒻᒪᕆᐅᕗᑦ 

ᑭᖑᕚᕆᓂᐊᖅᑕᑦᑎᓐᓄᑦ” 

ᑭᖑᓪᓕᕐᒥ ᐱᓕᕆᐊᒃᓴᑦ 
 
ᖃᕆᐅᔭᒃᑯᑦ ᑐᓴᒐᒃᓴᑦᓄᐊᑦᓯᓂᖅ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᓂᕐᒧᑦ ᐱᓕᕆᐊᑎᒍᑦ 

ᐅᖓᕙᕆᐊᐅᖅᑕᐅᓯᒪᓕᖅᑐᖅ ᑎᑭᓐᓇᓱᐊᕐᓂᖓᓂ ᒫᔾᔨ 31st, 2014, ᐱᕕᒃᓴᖃᖁᓪᓗᒋᑦ 
ᕿᒥᕐᕈᓇᒍᓐᓇᕐᓂᐊᕐᒪᑕ ᐅᒃᑐᕋᐅᑕᐅᓗᓂ ᖃᐅᔨᓴᕈᑕᐅᔪᖅ ᐊᒻᒪ ᐃᖅᑲᓇᐃᔭᖁᓪᓗᒋᑦ ᓯᕗᓂᒃᓴᖃᕐᓗᑎᒃ 
ᓯᐊᒻᒪᒃᑎᖅᑕᐅᓂᖓ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᓂᕐᒧᑦ ᐱᓕᕆᐊᑉ. 

 
ᕿᒥᕐᕈᓇᒃᑕᐅᓂᖓ ᐅᒃᑐᕋᐅᑕᐅᓗ ᖃᐅᔨᓴᐃᓂᐅᑉ ᐱᖃᓯᐅᔾᔨᓯᒪᓂᐊᖅᑐᖅ ᐅᖃᐅᑕᐅᓗᑎᒃ ᐊᑐᖅᑕᐅᓂᒃᓴᖏᑦ 
ᖃᕆᐅᔭᒃᑯᑦ ᓂᐱᒃᓴᔭᖏᑦ ᐊᒻᒪ ᐃᓚᒃᓴᔭᖏᑦ ᐊᑐᖅᑕᐅᓂᐊᖅᑐᑦ ᖃᐅᔨᓴᐃᓂᖃᖅᑎᓪᓗᒋᑦ ᐅᒃᑐᕋᐅᑎᖃᕐᓗᑎᒃ, 
ᖃᐅᔨᓴᐃᓂᐊᖅᑐᑦ ᐱᖃᓯᐅᔾᔭᐅᔪᓐᓇᕐᓂᐊᕐᒪᖔᑕ ᐱᐅᓯᒋᐊᕈᑎᐅᖁᔭᐅᓯᒪᔪᑦ; ᐊᒻᒪ ᕿᒥᕐᕈᓇᒡᓗᑎᒃ ᖃᕆᑕᐅᔭᒃᑯᑦ 
ᐊᑐᒐᒃᓴᓂᒃ ᐊᒻᒪ ᖃᕆᐅᔭᒃᑯᑦ ᓄᐊᑦᑎᔾᔪᓯᐅᓂᐊᖅᑐᓂᒃ ᐱᖅᑯᓯᐅᓂᐊᖅᑐᓂᒃ. 

 
ᐃᒥᕐᕈᓇᒃᑕᐅᓗᑎᒃ ᐅᒃᑐᕋᐅᑕᐅᔪᒧᑦ ᖃᐅᔨᓴᕈᑕᐅᔪᒥᑦ ᓴᖅᑭᑉᐸᓪᓕᐊᔪᑦ ᑐᓴᒐᒃᓴᑦ ᓄᐊᑕᐅᕙᓪᓕᐊᔪᑦ 
ᐊᑑᑎᖃᕐᓂᐊᖅᑐᑦ ᐃᑲᔪᖅᑐᐃᑎᓪᓗᒋᑦ ᓄᓇᓕᐅᔪᓂᒃ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, 
ᐊᐅᓚᑦᓱᓯᔨᐅᖃᑎᒌᓄᓪᓗ ᒥᐊᓂᖅᓯᔾᔪᑎᒋᔭᐅᓗᑎᒃ ᓂᕐᔪᑎᓄᑦ ᑲᒪᑦᑎᐊᕐᓗᑎᒃ.  ᐃᑲᔪᖅᑕᖅᑕᐅᓂᖓᑦ ᓄᓇᓕᖕᓂ 
ᐊᒻᒪ ᐊᐅᓚᑦᓯᔨᐅᖃᑎ ᒋᓂᒃ ᐊᒃᓱᐊᓗᒃ ᓴᓐᖏᕗᖅ ᑕᒪᑐᒧᖓ ᐱᓕᕆᐊᖑᔪᒧᑦ. 

 
 
ᓯᕗᕐᖓᒍᑦ ᓯᐊᒻᒪᒃᑎᖅᑕᐅᓚᐅᖏᓐᓂᖓᓂ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᓂᕐᒧᑦ ᐱᓕᕆᐊᖅ ᐊᓯᖏᓐᓄᑦ 
ᓄᓇᓕᐅᔪᓄᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᖃᐅᔨᒋᐊᖅᑳᕐᓂᐊᖅᑐᑦ ᐱᐅᓂᖅᐹᖑᔪᒃᑯᑦ ᐊᒻᒪ 
ᐊᑭᑭᓐᓂᖅᐹᖑᔪᒃᑯᑦ ᐱᐅᓯᖃᕈᓐᓇᕐᓂᐊᕐᒪᖔᑕ.  ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐃᓚᐅᔪᓂᒃ ᓄᓇᓕᐅᔪᓂᒃ ᐊᒻᒪ ᐊᐅᓚᑦᓯᔨᐅᖃᑎᒌᒃᑐᓂᒃ ᓴᓇᖁᓪᓗᒋᑦ ᑕᑯᔪᓐᓇᖅᑐᓄᑦ 
ᐊᒻᒪ ᐊᖏᖅᑕᐅᔪᒪᔾᔪᑎᓂᒃ ᑐᓴᒐᒃᓴᓂᒃ ᓄᐊᑕᐅᔪᓄᑦ ᐊᒻᒪ ᐅᖃᐅᓯᖃᕐᓗᑎᒃ ᑎᓕᐅᕆᓗᑎᒃ ᐊᓯᖏᑦ ᓄᓇᓕᐅᔪᑦ 
ᐃᑲᔪᖅᑐᐃᖁᓪᓗᒋᑦ ᓄᓇᓕᐅᔪᓂ ᐱᓕᕆᐊᖃᑎᖃᓯᓐᓇᖅᑎᓪᓗᒋᑦ. 

 
ᐃᓕᓐᓂᐊᓯᓐᓈᑦ ᑲᑎᒪᓂᐅᔪᖅ ᐃᑲᔪᖅᓯᓂᖃᒻᒪᕆᒃᑐᖅ ᑐᓴᖅᑎᑦᓯᒐᓱᐊᖅᑎᓪᓗᒋᑦ ᓄᓇᓕᖕᓂ − ᓂᕐᔪᑎᓂᒃ 
ᓇᐅᑦᑎᖅᓱᐊᖃᓂᕐᒧᑦ ᐱᓕᕆᐊᒥᒃ.  ᓄᓇᓕᖕᓂ ᐃᓚᐅᔪᓂᓐᖔᖅᑐᑦ ᐊᐱᖅᓱᖅᑕᐅᓚᐅᖅᑐᑦ ᓯᐱᓯᒃᑯᑦ ᑲᑎᒪᑎᓪᓗᒋᑦ 
ᐊᒻᒪ ᖃᕆᑕᐅᔭᒃᑯᑦ ᓇᓚᐅᑎᒃᑯᓪᓗ ᑐᓴᖅᓴᐅᑎᑕᐅᓚᐅᖅᓯᒪᔪᑦ.  ᐊᒻᒪ ᐅᓄᖅᑐᑦ ᐃᓚᐅᔪᑦ ᑲᑎᒪᔪᓄᑦ 
ᓂᓪᓕᐅᑎᖃᖃᑦᑕᖅᓯᒪᕗᑦ ᐱᓕᕆᐊᑉ ᒥᒃᓴᓄᑦ ᐊᒻᒪ ᓴᖅᑭᓯᒪᔪᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑐᓴᖅᑭᑕᐅᓯᒪᓪᓗᑎᒃ ᐅᓄᑲᓪᓚᒃᑐᓂᑦ ᖃᐅᔨᓴᖅᑎᓂᑦ ᐊᒻᒪ ᒐᕙᒪᒃᑯᑦ ᓯᓚᑖᓂᓐᖔᖅᑐᓂᑦ ᑎᒥᐅᔪᓂᑦ 
ᐱᓕᕆᖃᑕᐅᔪᓂᑦ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᓂᕐᒧᑦ ᐃᓕᓐᓂᐊᒃᑲᓐᓂᕈᒪᓪᓗᑎᒃ ᐅᖄᓚᕋᖅᐸᒃᑐᑦ ᐱᓪᓗᒍ  
ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᓂᕐᒧᑦ ᐱᓕᕆᐊᖅ. 

 
ᑕᖅᑭᓂ ᐊᒡᒋᖅᑐᓂ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ IMG-Golderᑯᑦ 
ᑳᓐᑐᕌᒃᓯᒪᔭᖏᓐᓂᒃ, ᐃᓚᐅᔪᓂᒡᓗ ᓄᓇᓕᐅᔪᓂᒃ, ᐊᒻᒪᐊ ᐅᓚᑦᓯᔨᐅᖃᑕᐅᔪᓂᒃ ᖃᐅᔨᒋᐊᕐᓂᐊᕐᓗᑎᒃ ᓯᕗᓂᒃᓴᒥ 
ᐊᑐᕈᓐᓇᕐᓂᐊᕐᒪᖔᑦ ᓄᓇᓕᖕᓂ ᐅᒪᔪᓂᒃ ᓇᐅᑦᑎᖅᓱᐊᖃᓂᕐᒧᑦ ᐱᓕᕆᐊᖅ. 

